
მედიამონიტორინგი 15.09.2016
ტელევიზია  
14.09.2016
არხი:	რუსთავი 2
გადაცემა:   კურიერი 15:00
ზაზა ზაქარაიას ქრონიკული ლიმფოციტური ლეიკემიის სამკურნალოდ ძვირადღირებული კურსის ჩატარება სჭირდება. მას ქიმიოთერაპიისთვის 22 000 ლარი აქვს შესაგროვებელი.
http://mediamonitoring.ge/mms/includes/video/video.php?id=3899072
--- 

14.09.2016
არხი:	ტვ პირველი
გადაცემა:    ბიზნეს კონტრაქტი 15:00
რა მოლოდინები აქვს სადაზღვევო სექტორს საპენსიო რეფორმასთან დაკავშირებით. რა გამოწვევებს და საშუალებებს ხედავს ახალი სისტემის პირობებში? თემაზე ელენე გოგბერაშვილმა იმუშავა. "არსებული მოდელით სადაზღვევო ინდუსტრია თამაშგარე მდგომარეობაში აღმოჩნდება" - აცხადებს "ჯიპიაი ჰოლდინგის" წარმომადგენელი თინა სტამბოლიშვილი. მისი თქმით, საპენსიო რეფორმა ამ ეტაპზე არ ითვალისწინებს სისტემაში სადაზღვევო სექტორის ჩართვას, რაც იმას ნიშნავს, რომ სადაზღვევო-საპენსიო ფონდები რეფორმის მიღმა დარჩებიან. "აისი ჯგუფის" გენერალური დირექტორის მოადგილე განმარტავს, ვინც კერძო საპენსიო სქემით მუშაობს, მათთან მთავრობას სათანადო კომუნიკაცია არ ჰქონია. სადაზღვევო კომპანიების პოზიციას არ იზიარებს თიბისი ბანკის გენერალური დირექტორის მოადგილე პაატა ღაძაძე. ღაძაძის თქმით, მთავრობა ბარიერებს არ ქმნის და არსებული რეფორმით ცდილობს ხელი შეუწყოს საპენსიო ფონდის შექმნას.
http://mediamonitoring.ge/mms/includes/video/video.php?id=3898924
--- 

14.09.2016
არხი:	ტვ პირველი
გადაცემა:   ბიზნეს კონტრაქტი 15:00
საპენსიო რეფორმას საქართველოს მთავრობა ხშირად უკავშირებს კაპიტალის ბაზრის განვითარებას. რა კავშირია ამ ორ პროცესს შორის ეს კითხვა ელენე ჩომახიძემ კაპიტალის ბაზრის ანალიტიკოსს ჯიმ მიქლეთ ვაითს დაუსვა. მისი შეფასებით, საპენსიო რეფორმა ხელს შეუწყობს ე.წ შემნახველი საზოგადოების განვითარებას, თუმცა, კარგი იქნება თუ ხელისუფლება კიდევ უფრო მეტს იმუშავებს აღნიშნული რეფორმის დახვეწაზე.
http://mediamonitoring.ge/mms/includes/video/video.php?id=3898547
--- 

14.09.2016
არხი:	რუსთავი 2
გადაცემა: კურიერი 21:00
11 ჰოსპიტალიზირებული და სამაშველო სამსახურის გამოძახების 3 ათასამდე შემთხვევა. მოქალაქეები შეუძლოდ მას შემდეგ გახდნენ, რაც დედაქალაქში ძლიერი გაზის სუნმა იმატა.    ექსპერტები ქიმიური ნივთიერება ოდორანტის გაშვების დროს დაშვებულ ხარვეზებზე საუბრობენ, თუმცა ამავდროულად არ გამორიცხავენ მოძველებული მილებიდან ბუნებრივი აირის გაჟონვის ფაქტსაც.
http://mediamonitoring.ge/mms/includes/video/video.php?id=3899955
ჯიდიესი - 20/30- http://mediamonitoring.ge/mms/includes/video/video.php?id=3899882
--- 

  
ინტერნეტი
14.09.2016	
მედიასაშუალება:  http://commersant.ge/?m=5&news_id=41374&cat_id=5

აკაკი ზოიძე - საყოველთაო ჯანდაცვის პროგრამაში 100 მილიონამდე ლარის გამოთავისუფლებაა შესაძლებელი
„ქართულმა ოცნებამ" ჯანდაცვის სისტემის საგრძნობლად გაუმჯობესება შეძლო და ეს მისთვის ამ გუნდის ყველაზე დიდი მიღწევაა - ამის შესახებ „ქართული ოცნების" ახალმა სახემ, პარტიის საარჩევნო სიის წევრმა აკაკი ზოიძემ რადიო „კომერსანტის" ეთერში ვახო სანაიას საავტორო გადაცემა „სოციალურ პოლიტიკაში" განაცხადა. რას ფიქრობს ქართული ოცნების 4 წლიან საქმიანობაზე და სიახლეებია საარჩევნო პროგრამაში აკაკი ზოიძის ინტერვიდან შეიტყობთ -რამდენად მძიმე ტვირთად აწევს დღეს ქართული ოცნების პოლიტიკურ გუნდს ის დაპირებები, რომელიც 2012 წელს იქნა გაცემული - დღეს, როდესაც ამომრჩეველთან გიწევთ ურთიერთობა გიქმით თუ არა ეს სერიოზულ სირთულეებს? -	ორად გავყოთ. პირველი დაპირებები, რომელიც „ქართული ოცნების" მიერ გაიცა და მის პროგრამაში იყო. ამ დაპირებების დაახლოებით 90%-ი შესრულებულია. რაც შეეხება მეორეს, ანუ იმ ინდივიდუალურ დაპირებებს, რომლებსაც შეხვედრების დროს კოალიციის ცალკეული წარმომადგენლები გასცემდნენ სწორედ ესაა ის დაპირებები, რომელიც ეთერებში ტრიალებს და საუბარია იმაზე, რომ გარკვეულწილად დაპირებები არ შესრულდა. მიმაჩნია, რომ ზოგ შემთხვევაში ცალკეული წარმომადგენლების მიერ ზედმეტი დაპირებები გაიცა, იმ დროისთვის ქართველი ხალხისთვის ერთი დაპირება აბსოლუტურად მისაღები იყო. - როდესაც ამომრჩეველს უთხრეს, რომ მე-4 წელიწადი კარგი იქნებოდა, როგორია მისთვის ეს მეოთხე წელი? -	ამ შემთხვევაში 2012 წელს „ქართულ ოცნებასთან" კავშირი არ მქონდა. მეც ამ პროცესებს გარედან ვაკვირდებოდი. ამ გუნდს რამდენიმე თვის წინ შევუერთდი. მე მათში დავინახე ის, რომ განსხვავებით წინა მთავრობებისგან მათ მთავარი დაპირების შესრულება შეძლეს. დღეს არცერთი ადამიანი უფულობის გამო არ ინვალიდდება, ან არ კვდება. საყოველთაო ჯანდაცვის პროგრამაა შემოღებული. ეს უზარმაზარი მიღწევაა, რომელსაც შემდგომი სრულყოფა სჭირდება. ასევე იყო ზეპირი დაპირება, რომ 220 ლარი უნდა ყოფილიყო პენსია, დღეს მაღალმთიან რეგიონებში 216 ლარია პენსია. მთლიანობაში პენსია 80%-ით გაიზარდა. -	მინიშნება იყო იმაზეც, რომ გარკვეული პერიოდის შემდეგ საყოველთაო ჯანდაცვას მოდიფიცირება დასჭირდება, სავარაუდოდ არჩევნების შემდეგ. შეგიძლიათ გვითხრათ საყოველთაო ჯანდაცვა რა ნაწილში შენარჩუნდება და სად განიცდის ის მომავალში ცვლილებას? -	რაც შეეხება ჯანდაცვას, კატასტროფული გამაღარიბებელი ხარჯებისგან აბსოლუტურად ყველა მოქალაქე დაცული იქნება. საუბარია იმაზე, რომ კერძოდ დაზღვეულებისა და საყოველთაო ჯანდაცვის ჯგუფის გამიჯვნა უნდა მოხდეს. ამ და სხავადასხვა ცვლილებებით ას მილიონამდე ლარის გამოთავისუფლებაა შესაძლებელი. მეორე სიახლე რომელიც პროგრამაში იქნება ეს მედიკამენტების ანაზღაურებაა. ამით ჩვენ ძალიან ბევრ მოქალაქეს დავიცავთ, მათ შორის პენსიონრებს. -	როდის დაიწყება ის საპენსიო რეფორმა, რომელსაც ჩვენ მოსახლეობას ყველა პოლიტიკური ძალა ჰპირდება? -ამ დაპირებების შეჯიბრება ყველას კარგად გვესმის. ჩვენ პროგრამაში კონკრეტული ციფრი პენსიასთან მიმართებაში ჩადებული არ არის. ჩვენ ვპირდებით და ვიღებთ ვალდებულებას, რომ პენსიის გაზრდა ეკონომიკური ზრდის შესაბამისად მოხდეს. დაგროვებითი სისტემით 20 წლის შემდეგ დღევანდელ საარსებო მინიმუმზე 4-ჯერ მეტ პენსიას მიირებთ. - ჩვენ ორნიშნა ეკონომიკური ზრდა 2007 წელს გვქონდა, მაგრამ რეალურად ვხედავთ, რომ მიუხედავად ამისა მოსახლეობის ზოგადი სოციალური მგომარეობა არსებითად არ იცვლებოდა, აქ გარღვევას როგორ აპირებთ? მხოლოდ ეკონომიკური ზრდა ამ ყველაფრის შესაცვლელად საკმარისია? -„ნაციონალური მოძრაობის" პირობებში რაღაც მომენტში სიღარიბე გაიზარდა, იმიტომ, რომ ეკონომიკის არათანასწორი განვითარება ხდებოდა. ფაქტია, რომ როდესაც ეკონომიკას ვალებსა და მოზიდულ სასიცოცხლო ვალდებულებებით ავითარებ, მაშინ ასეთი მდგომარეობა არავის უკვირს. ამ დროს ეკონომიკური ზრდის პარალელურად სოციალური უთანასწორობა იზრდება. დღეს განსხვავება არის ის, რომ უნდა გადავანაწილოთ ეკონომიკური ზრდის შედეგები მოსახლეობის შესაბამის ფენებზე.
--- 

14.09.2016	
მედიასაშუალება:  http://www.newposts.ge/?l=G&id=118992-%E1%83%9B%E1%83%98%E1%83%A0%E1%83%96%E1%83%9D%E1%83%94%E1%83%95%E1%83%98,%20%E1%83%A8%E1%83%94%E1%83%AE%E1%83%95%E1%83%94%E1%83%93%E1%83%A0%E1%83%90

სავალან მირზოევის კალინინოსა და ნაზალოში ამომრჩევლებთან შეხვედრისას განსაკუთრებული ყურადღება C ჰეპატიტის პროგრამას დაეთმო
,,ქართული ოცნება-დემოკრატიული საქართველოს“ გარდაბნის მაჟორიტარობის კანდიდატი სავალან მირზოევი ამომრჩევლებს კალინინოსა და ნაზარლოში შეხვდა ,,ქართული ოცნება-დემოკრატიული საქართველოს“ გარდაბნის მაჟორიტარი დეპუტატობის კანდიდატი სავალან მირზოევი შეხვედრებს აგრძელებს. ამჯერად სავლან მირზოევი ამომრჩევლებს სოფელ კალინინოსა და სოფელ ნაზარლოში შეხვდა. თავდაპირველად დეპუტატობის კანდიდატი სამედიცინო სფეროს წარმომადგენლებს შეხვდა, სადაც დეტალურად ისაუბრა ჯანდაცვის სფეროში განხორციელებულ პროგრამებზე, განსაკუთრებული ყურადღება დაუთმო C ჰეპატიტის პროგრამას. ამ პროგრამით გარდაბნის რაიონის რამდენიმე მცხოვრებიც სარგებლობს. სოფელ კალინინოში კი, ამომრჩევლებმა „ქართული ოცნება-დემოკრატიული საქართველოს“ კანდიდატს სოფლის მეურნეობის მიმართულებითაც დაუსვა კითხვები. საუბარი მცირემიწიან ფერმერთა პროგრამასა და მიწების რეგისტრაციის გამარტივებულ წესს შეეხო. მირზოევმა მათ მიაწოდა ინფორმაცია, რა დოკუმენტაციაა საჭირო მიწის ოფიციალურად გადასაფორმებლად. გარდა ამისა, სავალან მირზოევმა ამომრჩეველს კოოპერატივების და მასში გაერთიანებული ფერმერების უპირატესობაზე მიაწოდა ინფორმაცია. ნაზარლოში კანდიდატს სოფლის უხუცესებმააც უმასპინძლეს.
--- 

მედიასაშუალება:  http://gbc.ge/index.php?m=tst

სოფელ რუხში ინფრასტრუქტურული პროექტები განხორციელდება
აფხაზეთთან, საოკუპაციო ხაზთან მდებარე სოფელ რუხში ინფრასტრუქტურული პროექტები განხორციელდება. ადგილობრივებს რუხის განვითარების კონცეფცია სამეგრელო-ზემო სვანეთის მხარის წარმომადგენლებმა გააცნეს. ამჟამად რუხში აფხაზეთთან დამაკავშირებელი მთავარი ხიდის რეაბილიტაცია მიმდინარეობს. ასევე იწყება ხიდის მიმდებარედ ინფრასტრუქტურის მოწყობა. კერძოდ აშენდება ახალი ავტოსადგომი, მოსაცდელები, სკვერი, სველი წერტილები, დაიგება ახალი გზის საფარი. მათი განცხადებით, მოხდება რუხის ციხის ინფრასტრუქტურის მოწესრიგება და მისი ღია საგამოფენო სივრცედ გამოყენება. სოფელ რუხში ასევე განთავსდება Start UP ინკუბატორი, რაც ახალგაზრდებისთვის, თანამედროვე, თავისუფალ სამუშაო სივრცეს შექმნის. ამავდროუად სოფელ რუხში მექანიზატორის ცენტრი აშენდება, სადაც უახლესი სასოფლო-სამეურნეო ტექნიკა განთავსდება. ცენტრის შექმნის შემდეგ 50 ადგილობრივი დასაქმდება. რუხში აქტიურად მიმდინარეობს საუნივერსიტეტო კლინიკის მშენებლობა, რომელიც 220 საწოლზეა გათვლილი. პროექტის განხორციელებისთვის სახელმწიფო ბიუჯეტიდან 41 264 000 ლარი იხარჯება. სამუშაოებზე 154 ადამიანია დასაქმებული. კომპლექსი 7 ბლოკისა და სხვადასხვა ტიპის საინჟინრო-ტექნიკური ნაგებობებისგან შედგება. საავადმყოფო რეგიონის მოსახლეობას და ოკუპირებულ აფხაზეთში მცხოვრებ მოქალაქეებს მოემსახურება. შეგახსენებთ, სოფელში რამდენიმე თვის წინ გახსნილ სავაჭერო ცენტრიც უკვე ფუნქციონირებს.
--- 

მედიასაშუალება:  http://www.ttimes.ge/archives/68967

წარმატებული მინისტრების რეიტინგები – The Tbilisi Times გამოკითხვის შედეგები!
საინფორმაციო-ანალიტიკური სააგენტო “თბილისი თაიმსი” მკითხველს პერიოდულად სთავაზობს გამოკითხვებს სხვადასხვა მნიშვნელოვან და აქტუალურ თემაზე, რაც მიზნად ისახავს მოქალაქეთა ჩართულობას ქვეყანაში არსებული თემების განხილვაში და სხვადასხვა საკითხზე საერთო აზრს აცნობს საზოგადოებას. The Tbilisi Times კითხვარზე, თუ ვის მიიჩნევს ქართული საზოგადოება ყველაზე წარმატებულ მინისტრად, საინტერესო შედეგები მივიღეთ – გვინდა გაცნობოთ, რომ აღნიშნული ინფორმაცია ჩვენი facebook გვერძე რამდეჯერმე დაფინანსდა, რაც გულისხმობდა facebook სხვადასხვა მომხმარებლებთან პერიოდულად გაზიარებულიყო აღნიშნული გამოკიტხვა და შემთხვევითი შერჩევის პროცესით მიეღოთ გამოკითხვაში მონაწილეობა. როგორც ხედავთ საკმაოდ საგულისხმო რაოდენობამ მიიღო გამოკითხვაში მონაწილეობა და შედეგებიც, მეტ-ნაკლებად ობიექტურია. რა თქმა უნდა კვლევა არ არის სოციალური გამოკითხვის სიზუსტითა და ცდომილებებით ჩატარებული, თუმცა მოქალაქეთა ინტერნეტ, facebook მომხმარებლების მოსაზრებებს ობიექტურად გამოხატავს. გამოკითხვა „თბილისი თაიმსის“ ვებ-გვერძე (18.07.16 – 10.09.16) მიმდინარეობდა და 1534-მა მოქალაქემ მიიღო მონაწილეობა. ჩვენს კითხვარში, წამოდგენილი იყო გამოკითხვის დაწყების მომენტისთვის ქვეყანაში არსებული სამინისტოების ხელმძღვანელი პირი. შედეგები კი ასე გადანაწილდა:
1. დავით სერგეენკო (37%, 577 ხმა)
2. ოთარ დანელია (17%, 258 ხმა)
3. კახი კახიშვილი (8%, 116 ხმა)
4. დიმიტრი ქუმსიშვილი (5%, 84 ხმა)
5. კახი კალაძე (5%, 75 ხმა)
6. თინათინ ხიდაშელი (3%, 50 ხმა)
7. ალექსანდრე ჯეჯელავა (3%, 50 ხმა)
8. თეა წულუკიანი (2%, 25 ხმა)
9. ნოდარ ხადური (1%, 23 ხმა)
10. ნოდარ ჯავახიშვილი (1%, 19 ხმა)
11. გიორგი მღებრიშვილი (1%, 15 ხმა)
12. დავით ბაქრაძე (1%, 15 ხმა)
13. სოზარ სუბარი (1%, 12 ხმა)
14. გიგლა აგულაშვილი (1%, 11 ხმა)
15. ტარიელ ხეჩიკაშვილი (1%, 9 ხმა)
16. მიხეილ გიორგაძე (0,03%, 6 ხმა)
17. გელა დუმბაძე (0,03%, 5 ხმა)
18. მიხეილ ჯანელიძე (0,02%, 4 ხმა)
19. პაატა ზაქარეიშვილი (0,01%, 1 ხმა)
20. არც ერთი (12%, 180 ხმა)
როგორც აღმოჩნდა, ჩვენი მოქალაქეების უმეტესობა ყველაზე წარმატებულ და მისაღებ მინისტრად დავით სერგეენკოს მიინჩნევს (37%, 577 ხმა). ის 2012 წლიდან დღემდე საქართველოს შრომის, ჯანმრთელობისა და სოციალური დაცვის მინისტრია. გამოკითხვაში, ყველაზე ნაკლები ხმა (0,01%, 1 ხმა) პაატა ზაქარეიშვილმა – შერიგებისა და სამოქალაქო თანასწორობის საქართველოს სახელმწიფო მინისტრმა მიიღო. მან მინისტრის პოსტი 2012 წლიდან დაიკავა და 2016 წლის 1 აგვისტომდე ხელმძღვანელობდა სამინისტროს.
--- 

მედიასაშუალება:  http://liberali.ge/news/view/24597/shezghuduli-shesadzleblobis-mqone-pirs-jarshi-gatsvevis-shetyobineba-miuvida

შეზღუდული შესაძლებლობის მქონე პირს ჯარში გაწვევის შეტყობინება მიუვიდა
შეზღუდული შესაძლებლობის მქონე ნიკას რამდენიმე დღის წინ ჯარში გაწვევის შესახებ შეტყობინება მიუვიდა. ნიკა ბავშვობიდან ამ სტატუსს ატარებს, 14 მარტს ის 18 წლის გახდა, 1 აპრილს კი, სასამართლომ მას ფსიქოსოციალური საჭიროების სტატუსი დაუდგინა და დედამისი, ლელა ჯანაშია მის დროებით მხარდამჭერად დანიშნა. ლელა ჯანაშია ამბობს, რომ ჯარში გაწვევასთან დაკავშირებული შეტყობინება თავისთვის და შვილისთვის ძალიან დამამცირებელია, რადგან ნიკას შესახებ ინფორმაცია ჯანდაცვის სამინისტროს აქვს და გაუგებარია, მშობლებს რატომ ექმნებათ დამატებით იმის მტკიცების აუცილებლობა, რომ მათ შვილებს ჯარში წასვლა არ შეუძლიათ. „ნიკას ჯარში არავინ წაიყვანს, ამაში ორი აზრი არაა, მაგრამ ჩვენთვის გაუგებარია, რატომ არ არსებობს სამინისტროებს შორის იმგვარი კავშირი, რომ სანამ ნიკას ჯარში გაწვევის საბუთი მოუვა, მისი ფსიქოსოციალური საჭიროების შესახებ ჯანდაცვის სამინისტრომ შესაბამის უწყებას ინფორმაცია მიაწოდოს", - ამბობს ჯანაშია. საქართველოში ჯარში გაწვევას რეგიონული განვითარებისა და ინფრასტრუქტურის სამინისტროს, მობილიზაციისა და სამხედრო სამსახურში გაწვევის კოორდინირების დეპარტამენტი კურირებს. დეპარტამენტის ხელმძღვანელი, გოჩა ხარშილაძე „ლიბერალთან" საუბრისას განმარტავს, რომ კანონში შესული ცვლილების მიხედვით,  თუ პირმა 18 წლის ასაკში დაიდგინა შშმ პირის სტატუსი, სამედიცინო დაწესებულება ვალდებულია, ამის შესახებ ინფორმაცია ადგილობრივ თვითმმართველობას მიაწოდოს. იქიდან კი ინფორმაცია რეგიონული განვითარების სამინისტროს ეგზავნება და შეზღუდული შესაძლებლობის მქონე პირს ჯარში გასაწვევად აღარ იძახებენ.  თუმცა, თუ პირი ბავშვობიდან შშმ სტატუსს ატარებს, მაგრამ 18 წლის ასაკში თავიდან არ დაუდგინეს სტატუსი, მის შესახებ დეპარტამენტს ინფორმაცია არ აქვს და ჯარში გაწვევის საბუთი მისდის: „ამ დროს მშობლებს ძალიან მარტივად შეუძლიათ, წარადგინონ საბუთი, რომ პირი შეზღუდული შესაძლებლობის მქონეა. მესმის მათი დისკომფორტის მიზეზი, თუმცა ეს მარტივი პროცედურაა", - ამბობს ხარშილაძე.

შრომითი უფლებები ჰაერში
რატომ  იღუპებიან ადამიანები სამუშაო ადგილას?  ვინ ზრუნავს მათზე?
ნახეთ ნეტგაზეთის მასალა, რომელიც პროექტ “უჩინარების” ფარგლებში მოამზადეს ჟურნალისტებმა.  პირველ  ნაწილში თქვენ იხილავთ მუშის ისტორიას, რომელიც სამუშაო ადგილას დაშავდა, შემდეგ კი სამსახური დაკარგა, მეორე ნაწილში კი შეგიძლიათ უყუროთ დისკუსიას, რომლის სტუმრები არიან საქართველოს შრომის, ჯანმრთელობისა და სოციალური დაცვის სამინისტროს შრომისა და დასაქმების პოლიტიკის დეპარტამენტის უფროსი ელზა ჯგერენაია და არასამთავრობო ორგანიზაცია ადამიანის უფლებებისა და სწავლებისა და მონიტორინგის ცენტრის იურისტი ლინა ღვინიანიძე.
ნეტგაზეთი.ჯი- http://netgazeti.ge/snowball/%E1%83%A8%E1%83%A0%E1%83%9D%E1%83%9B%E1%83%98%E1%83%97%E1%83%98-%E1%83%A3%E1%83%A4%E1%83%9A%E1%83%94%E1%83%91%E1%83%94%E1%83%91%E1%83%98-%E1%83%B0%E1%83%90%E1%83%94%E1%83%A0%E1%83%A8%E1%83%98/

